
ICYMI: Editoryal Gouvènè Cuomo sou rekonstriksyon Ekonomi Upstate 

 
Byen bonè jodia, Gouvènè Cuomo te pibliye yon editoryal sou Huffington Post osijè 
inisyativ Revitalizasyon Upstate. Ou ka wè editorial la isit la, epi tèks konplè a disponib 
tou anba. 
 
Pandan anpil ane, yo te trete Upstate New York tankou sitwayen dezyèm klas, fòse pou 
gade Downstate ap pwospere pandanke ekonomi Upstate la ap diminye. Upstate te 
pratikman pèdi moun ak travay– e petèt sa ki pi enpòtan, li te pèdi espwa. Pifò nan sa 
se te akoz yon fonksyon nan evolisyon ekonomi an, sa ki te deplase manifakti yo 
aletranje. Egalman, kèk moun te kite Upstate New York pou yon tanperati ki pi cho nan 
sa ki vini yon sosyete ki pi mobil. Men li osi vrè ke politik eta te kontribye a deklen an e 
eta pa fè anpil pou ede nan tranzisyon Upstate a yon nouvo ekonomi. 
 
Pandan anpil ane nou te anbake nan sa anpil moun te konsidere ki te yon mesaj moun 
ki pa konprann, eseye rebati ekonomi Upstate. Lè mwen te fenk anonse plan nou yo, 
medya ansanm avèk sitwayen nou yo te wè entansyon an ak posibilite a sinikman. 
Sepandan nou te kontinye. Jodia nenpòt opinyon ki objektif ta dwe admèt ke gen 
pwogrè enpòtan ki te fèt. Menm septik yo sezi.  
 
Nou te kòmanse sou yon teren ekonmik ki pi difisil, Buffalo. Jodia, prèv renesans 
Buffalo enkontestab. Jis yè Konsèy Editoryal Nouvèl Buffalo te deklare, “Pandanke yo 
pat janm akize Buffalonyen yo ke yo optimis anpil, espesyalman depi fen gran jou 
Bethlehem Steel, menm moun ki pi fatige a dwe admèt ke gen chanjman nan lè a.”  
 
Men se pa sèlman nan Buffalo. Avni Rochester briyan avèk avansman nan endistri 
fotonik la. Daprè Democrat & Chronicle, “ofisyèl devlopman ekonomik ak moun ki abitye 
yo gen anpil eksitasyon.” Utica te make yon gwo viktwa nan atire konpayi nano-teknoloji 
yo epi garanti 2,500 djòb ki peye byen. Youn nan konpayi yo kap deplase vini nan Utica 
se General Electric. General Electric te kite Utica depi plizyè deseni, li te kite pou patiraj 
ekonomik ki pi vèt. Depa General Electric la te yon devastasyon pou Utica. Jodia 
General Electric ap retounen lakay li nan Utica, pote 500 djòb. Se yon ilistrasyon pafè 
pou renesans Upstate. 
 
Pwogrè sa a pat vini fasil oswa san depans. Ni trajektwa ekonomik la sèten oswa 
inifòm; pèfòmans rejyonal varye. Pi remakableman, Southern Tier toujou ap trennen. Pa 

gen okenn rezon pou n repoze sou glwa nou yo. Se yon pwosesis ki ankou. Nou te 
travay san relach epi envesti plizyè milyon pou pwogrè nou te reyalize jiska prezan. Efò 
nou yo te stratejik ak enfòme. Mwen te pase uit ane nan Washington alatèt Depatman 
Lojman ak Devlopman Iben e nou te envesti plizyè milya nan devlopman ekonomik nan 
tout peyi a. Mwen te konstate kisa ki travay ak sa ki pa travay, e nou te pote pi bon 
egzanp siksè yo nan Eta New York. Nou te pouswiv yon plan senk-pwen. 

1. Nou te radikalman redwi taks eta. Nou te redwi taks sou revni, taks antrepriz 
yo ak taks manifakti nan pi ba nivo posib pandan plizyè deseni. Nou te 
kontwole tou kwasans taks ki pi opresif nan Upstate New York – taks sou 
pwporiyete– avèk barèm taks sou pwopriyete, pandan nap agresivman 
ankouraje konsolidasyon ak efikasite gouvènmna an.  

2. Nou te envesti lajan eta nan bati ekonomi rejyonal, dirab sektè prive a, olye ke 
pratik nan tan lontan pou depanse lajan pou ralanti fayit inevitab gouvènman ki 
tap pèdi asyèt fiskal yo. Strateji nou an se pou bati travay, bati biznis, kenbe 
jèn moun nou yo, atire nouvo moun epi kreye yon baz taks ki pral pèmèt 
gouvènman lokal la pou li pi dirab. Teyori pase eta se pou soutni gouvènman 
lokal yo ki ta bezwen sèlman pou eta ogmante taks li yo, sa ki ta aktyèlman 
akselere deklen Upstate ak baz taks li. Strateji nou pou rekonpanse kwasans 
travay nan sektè prive a se pi bon fason pou ede yon gouvènman lokal avèk 
yon baz taks dirab, gouvènman lokal yo ka sipòte tèt yo.  

3. Nou te mete fen nan desizyon poilitk anwo-anba ki baze nan Albany fè epi 
envesti nan kwasans djòb nan desantralize pran desizyon apati Albany a dis 
rejyon ekonomik distenk yo nan eta epi angaje eli lokal yo, biznis ak lidèchip 
akademik nan fè plan pou rejyon yo a.  

4. Nou te enjekte yon konpetisyon nan tout eta nan alokasyon resous ekonomik 
nou yo. Sa a te nouvo epi kontwovèse. Gouvènman lokal yo ansanm avèk 
rejyon yo pa gen pou yo fè konpetisyon pou fon yo. Yo te bezwen eta ba yo 
yon alokasyon. Mwen te byen konprann santiman yo, men mwen pat dakò. 
Pandan Administrasyon Clinton nan, gouvènman federal la te pase de dwa a 
konpetisyon ak sibvansyon pèfòmans. Gen yon ti rekonpans pou gouvènman 
lokal yo ka pi efisyan oswa efikas avèk lajan kontribyab yo. Gouvènman, 
kontrèman a sektè prive a, gen mwens tès pèfòmans. Mwen kwè konpetisyon 
te ogmante nivo atansyon ak responsabilite. Katran ki sot pase yo nou te 
obsève dis rejyon eta ap fè konpetisyon kont youn lòt pou resous. Mwen te wè 
konpetisyon an travay pou ogmante pèfòmans nan tout rejyon yo; kontribyab 
yo jwenn valè lajan yo e rejyon yo gen plan ki gen yon pi gwo chans pou reyisi. 
Konpetisyon an te egalmna ede fòje alyans nan rejyon an. Youn nan defi yo se 
pou fè lidè biznis lokal yo, politisyen ak lidè akademik yo ini ansanm epi 
devlope yon plan koperativ konjwen olye ke jout abityèl avèk youn lòt pou ti 
mòso ekonomik ke ekonomi lokal rejyonal yo te jenere. Youn nan faktè siksè 
yon rejyon se nivo kolaborasyon politik ak biznis. Lit entansif yo anpeche 
pwogrè ekonomik radikalman. Espri konpetisyon sa avèk lòt rejyon yo 
aktyèlman te bay yon objektif komen kap ede inifye patisipan lokal yo.  

5. Mwen kwè fèmeman ke sa eta te dwe fè pou Upstate New York pandan plizyè 
ane, e mwen kwè li te yon malantandi. Lè Vil New York te gen pwoblèm 
finansye nan ane 1970 yo, Upstate te retire l nan sitiyasyon li te ye a paske 

nan fen jounen an nou se yonsèl eta, yonsèl kominote ak yonsèl bilan. Kounye 
a, nou te modifye priyorite finansman eta e yo te envesti plizyè milya nan 
Upstate New York. Apati Prim Konsèy Devlopman Ekonomik Rejyonal a 
inisyativ $1.5 milya Revitalizasyon Iben, eta a te envesti plis nan Upstate New 
York pase nenpòt lòt lè depi konstriksyon an nan Kanal Erie. 

 
Aplikasyon yo pou finansman devlopman ekonomik eta pral bout nan kòmansman otòn 
lan. Konsèy Devlopman Ekonomik Rejyonal toupatou nan eta aktivman nan mitan pou 
prepare plan biznis yo pou soumisyon. Defi yo elve anpil avèk $500 milyon ki prale nan 
rejyon yo avèk pi bon plan devlopman ekonomik. Tout moun ki patisipe nan pwosesis la 
te poze m menm kesyon an: “Kijan nou ka genyen?” Men konsèy map bay: 

• Pa gen “konstwi l e yo pral vini” teyori ekonomik. Nou vle akò ak tranzaksyon 
komèsyal spesifik ak konkrè ki pral bay rezilta nan kreyasyon travay reyèl. Pa 
egzanp, pou yon rejyon gen siksè nan garanti finansman, li dwe gen yon 
tantativ akò pou l fè patenarya avèk yon konpayi spesifik pou l pote oswa 
pwodui yon kantite x travay nan rejyon an. Sa a se pa yon egzèsis teyorik. 
Nap chèche pwopozisyon pou tranzaksyon ki aktyèlman annatant.  

• Plan devlopman biznis pi bon lè li baze sou gwoup ekonomik entè-aktif. 
Gwoupman se yon kantite biznis ki te patisipe nan menm antrepriz jeneral la, 
jeneralman enkli rechèch ak devlopman, manifakti oswa lòt chèn 
apwovizyonman konpayi ki gen rapò. Gwoupman souvan rive an konsè avèk 
yon enstitisyon edikasyon siperyè. Nouvo gwoup ekonomik la souvan bati sou 
aktif yon rejyon ki egziste deja. Pa egzanp, Rochester, ki gen yon istwa long 
jeni ak akademik ki soti nan epòk Kodak ak Xerox, kounye a ap devlope yon 
gwoup ekonomi nan domèm fotonik. Souvan, ou jwenn kle avni an nan mete 
tan lontan ajou.  

• Sa a se pa yon pwosesis politik (“ti p”). Rejyon yo ap elabore yon plan bzinis. 
Ou pa fè tout moun kontan nan devlopman yon plan biznis solid. Se pa yon 
preparasyon pou yon lis nwèl. Menm avèk yon enfizyon kapital $500 milyon, 
yon rejyon pa ka devlope plis pase de oswa twa gwoup efikasman. “Pwopaje 
finansman an” kidonk tout moun jwenn yon bagay se pa yon strateji ekonomik. 
Li apeze manm yon komite pandan pwosesis aplikasyon an, men sèlman jiska 
jou anons lan, lè yo konnen ke yo pa genyen.  

• “Pa gen imitasyon plan ekonomik.” Sa ki travay pou yon rejyon ka pa 
nesesèman travay pou yon lòt rejyon. Pa egzanp, siksè Buffalo pa ka 
repwodui nan kopye plan Buffalo. Sa ki fè plan Buffalo gen siksè sèke li te fèt 
sou mezi, bati sou aktif Buffalo. Strateji gwoup yon rejyon devlope sou aktif 
rejyon sa, enstitisyon ak avantaj yo. Eta sa a pa gen yonsèl ekonomi. Li 
reyèlman genyen dis ekonomi rejyonal e chak rejyon ka fè pi byen oswa pi mal 
selon efò lidèchip lokal la fè. Pa gen yon ekonomi ki makonnen nan tout eta. 
Chak rejyon dwe rame pou l ale delavan.  

• “Balanse pou kloti yo.” Kòmanse pa chèche yon opòtinite biznis ki te ka fè 
rejyon an vin pi konpetitif pa sèlman tout eta, men nasyonalman oswa 
entènasyonalman. Egalman, eksplore opòtinite pou refòm gouvènman: 
konsolidasyon, resous pataje, ekipman koperativ, elatriye. Enmi devlopman 
biznis nan Upstate se taks sou pwopriyete ki elve. Taks sou pwopriyete se yon 

fonksyon gouvènman lokal. Eta a te plafonnen kwasans lan a de pousan e li te 
asime pi gwo depans lan (kwasans nan Medicaid). Nou bezwen epi akeyi 
inisyativ lokal yo pou jwenn fason pou redwi depans gouvènman lokal yo.  

• Konpetisyon an mande pou Plan “rejyonal” yo – founi yo. Nou konprann motè 
ekonomik yon vil santral, men nou konprann tou ke ekonomi an gen pou 
travay pou tout rejyon an ansanm avèk plan yo ki adrese rejyon an globalman 
yo pi konpetitif.  

• Konsilte tout moun, enkli ofisyèl eli yo. Fè efò pou konsansis men atenn 
konsansis nan sakrifye entegrite ak entelijans plan. Fòje konsansis nan 
devlope pi bon plan pou reyisi e apresa jwenn tout kominote a nan fason pou 
ini ak motive pa espwa yon demen miyò.  

• Devlope yon plan ki kapab enplemante menm si ou pa genyen konpetisyon 
an. Se yon fonksyon kolaborasyon ak patenarya ki akselere pa yon 
envestisman kapital $500 milyon. Men plan an ta dwe solid menm san 
envestisman an, byenke pi difisil ak pwobableman li lant pou atenn.  

• Fè kominote a eksite. Sèlman kominote ki kwè ke yo gen yon avni aktyèlman 
gen yon avni. Se istwa chofè taksi ak sèvè a. Tout moun bezwen pou yo 
kominike nan fason ki optimis. Konfyans konsomatè a se yon endikatè 
nasyonal de siksè ekonomik, mwen kwè ke menm jan, konfyans rezidan oswa 
konfyans sitwayen yo se yon prediktè de siksè yon lokalite. Rezidan yo ki kwè 
nan avni ekonomik rejyon yo pral achte kay, repare kay yo genyen an, envesti 
nan biznis yo, di pitit yo pou yo rete nan kominote a epi atire lòt moun nan 
kominote a. Rezidan yo pwopaje konfyans ki afekte kominote biznis lan. Rele l 
kama ekonomik: kwè nan siksè ou.  

• Plan yo se pa rèv. Plan sa yo dwe bay detay plan ki reyalizab epi anmezi pou 
enplemante avèk delè ki idantifye. Nou pa vle pwojè ki reyalizab nan 
konsepsyon, nou vle pwojè ki reyalizab nan pratik. Yo ta dwe mete anplas, si 
nesesè, apwobasyon gouvènmantal lokal. Zonaj dwe anplas. Si yon pwojè 
bezwen lòt mwayen finansman, yo dwe idantifye sa yo. Eta efektivman ap 
fonksyone tankou yon envestisman bankè e li pral angaje sèlman a pwojè yo 
ki pare pou avanse.  

 
Inisyativ Revitalizasyon Upstate la se yon gwo opòtinite pou etann kwasans Upstate 
New York. Yon bagay ki sèten: nou te pwouve ke pa gen okenn rezon pou dezespere 
nan Upstate New York. Kominote yo ki angaje, ini, epi anmezi pou reyalize pwogrè 
remakab nan yon peryòd tan ki relativman kout. Mwen konprann rasin detrès ekonomik 
nan Upstate New York. Te gen plizyè deseni deklen ak yon parad politisyen kap 
pwomèt èd ki pat janm materyalize. Li difisil pou kwè ankò apre anpil desepsyon. Nan 
yon lòt pati, prèv renesans lan akablan ak optimis ekonomik la nesesè pou rann 
revitalizasyon an posib. Mwen kwè nan Upstate New York e, pi enpòtan ankò, Nouyòkè 
Upstate yo ta dwe kwè tou, paske sa ki pi bon an poko rive.  

